
IT-TRIQ TAS-SALIB

Fl-Isem tal-Missier u tal-Iben u tal-Ispirtu s-Santu.
Ammen.

Kif ninsabu fil-prezenza ta’ Gesii Sagramentat,
nadurawh bil-galb kollha u naghmlu l-attijiet iz-zghar:
Mulejja, nemmen fik, kollok verita.

Mulejja, nitma fik, kollok hniena.

Mulejja, inhobbok fuq kollox, kollok imhabba.
Mulejja, nindem ghax reghxtek u offendejtek,
kollok tjieba.

Mulejja, ingaddes ruhi bis-Sagramenti Tieghek,
kollok qdusija.

Insiehbu lil Sidna Gesu fil-vjagg li ghamel minghand
Pilatu sal-Kalvarju, mghobbi s-salib, u nitolbuh li jheggeg
il-qalb taghna bin-nar tal-imhabba Tieghu u jaghtina
d-dawl biex naghrfu nimmeditaw it-tbatija

u l-mewt Tieghu.

Nitolbu ghall-Knisja Mqgaddsa, ghall-paci tal-midinbin,
ghall-perseveranza tat-tajbin, ghall-proxxmu taghna
kollu, u ghas-suffragju tal-erwieh tal-Purgatorju.

Bil-qalb, il-mohh u r-ruh taghna ser nimmeditaw lil Gesu fl-
akbar ubbidjenza tieghu lejn il-Missier u fl-akbar imhabba
tieghu lejna I-bnedmin billi nakkumpanjawh matul it-triq
tas-Salib. Ejjew nisktu u nsiktu lilna nfusna filwaqt li nhallu
lil Gesui jiltaga ma’ ruhna u jithabbeb maghna.

Silenzju

Nadurawk o Gesti u nberkuk ghax b’salibek u l-mewt
Tieghek inti fdejtna.










I
L-ewwel stazzjon, meta Sidna Gestli

Kristu kien ikkundannat ghall-mewt
bla htija.

Mill-Evangelju skont San Luqa
(23, 23-25)

Izda huma b’hafna ghajat bagghu jinsistu u jitolbu li jkun
imsallab, sakemm fl-ahhar ghaddiet taghhom. Ghalhekk
Pilatu qataghha li jsir kif talbu huma. Telgilhom lil min
talbu, jigifieri lil dak li kien mitfugh il-habs minhabba
rewwixta u gtil, u lil Gesii tahulhom bhalma xtaqu.

Nitlob fis-skiet ghal mistrieh etern ta’ kull min gie
gustizzjat bla htija u mnehhi minhabba l-ghira ta’
haddiehor jew ghal skopijiet malizjuzi ohra.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

Biex jehles mit-toqol tal-htija,
il-bniedem midneb jikkundanna lil ghajru.
Hekk ihossu xi ftit aktar gust...

Gestl huwa kkundannat mill-poter u mir-religjon,
bhala xewwiexi u profeta falz.

L-innocenti jitwikka bil-htija tal-hatjin,

biex il-hatja jinfdew.







I1

It-tieni stazzjon, meta lil Sidna Gesti
prezentawlu s-Salib u Gesu ghall-
imhabba li jgibilna, a¢¢ettah bil-hlewwa.

Mill-Evangelju skont San Mattew
(16, 24-25)

Imbaghad qal lid-dixxipli tieghu: “Jekk xi hadd irid jigi
warajja, ghandu jichad lilu nnifsu, jerfa’ salibu, u jimxi
warajja. Ghax min irid isalva hajtu, jitlifha, imma min

jitlef hajtu ghall-imhabba tieghi, isibha.”

Nitlob fis-skiet biex fil-hajja tieghi I-Mulej jaghtini
x-xewqa u l-hegga sabiex nintrabat mar-rieda tieghu
f'hajti bil-fidi u t-tama shiha fih.

Silenzju

Nadurawk o Gesti u nberkuk ghax b’salibek u 1-mewt
Tieghek inti fdejtna.

Gest jerfa’ s-salib bil-hlewwa,
ghax is-salib huwa l-umanita feruta.
II-Gust jitghabba bid-dnub taghna,

jiehu fuqu I-kundanna li kien haqqna,
biex ahna nkunu mehlusa mill-mewt.







II1

It-tielet stazzjon, meta Sidna Gesu kien
tiela’ 1-Kalvarju u waqa’ ghall-ewwel
darba ghal wiccu fl-art taht is-salib.

Minn Salm 22
(22, 13-15)

“Qatgha gniedes daru mieghi; barrin gawwija ta’ Basan
ghalquni, b’halghom miftuh ghal fuqi, bhal iljun li jahtaf
u jghajjat. Ninsab bhall-ilma msawwab, ghandi ghadmi
magqlugh kollu; galbi hi bhal xemgha, iddub gewwa fija.”

Nitlob fis-skiet I-ghajnuna ta’ Alla u I-grazzja tal-
perseveranza meta s-salib tal-hajja tieghi jibda jitqal u
jaghfas fuqi filwaqt li tonqosni I-hila, I-kuragg u t-tama.

Silenzju

Nadurawk o Gesti u nberkuk ghax b’salibek u 1-mewt
Tieghek inti fdejtna.

Gesl jaqa'.

U fil-waqgha tieghu joqrob lejna,
ahna li ahna trab tal-art.







IV

Ir-raba’ stazzjon, meta Sidna Gesu kien
tiela’ I-Kalvarju u ltaga’ ma’' Ommu
Marija Santissima, u 1-Lhud b’kefrija
kbira firduhom minn xulxin.

Mill-Evangelju skont San Gwann
(19, 25-26)

“Kien hemm wieqfa hdejn is-salib ta’ Gesti ommu. Mela
kif Gesu lemah lil ommu u lid-dixxiplu li kien ihobb
wieqaf hdejha, qal lil ommu: “Mara, hawn hu ibnek.”

Nitlob fis-skiet I-ghajnuna materna ta’ Marija filwaqt li
napprezza aktar il-qawwa docli taghha u I-importanza tal-
irwol centrali taghha fil-fidi taghna.

Silenzju

Nadurawk o Gesii u nberkuk ghax b’salibek u l-mewt
Tieghek inti fdejtna.

Fit-triq tas-salib,
Marija tiltaga’ ma’ Binha.
Il-harsa ta’ ghajnejha

titwahhad mal-harsa tal-Iben.
Ma’ Binha hija thares ‘1 quddiem,
lejn ir-rieda tal-Missier,

u mieghu tlissen ‘Hawn jien’







\/

I1-hames stazzjon, meta Sidna Gesu kien
tiela I-Kalvarju, u gie mghejjun minn
Xmun i¢-Cirinew jerfa’ s-salib.

Mill-Evangelju skont San Mark
(15, 21)

Kien ghaddej wiehed, Xmun minn Cireni, missier Xandru
u Rufu, gej lura mir-raba’, u gaghluh jerfaghlu s-salib.

Nitlob fis-skiet il-mahfra w il-hniena ta’ Alla ghad-dnub
tal-indifferenza mit-tbatija tal-proxxmu, l-aktar waqt it-
tbatija tal-qgust fit-tigrib.

Silenzju

Nadurawk o Gesii u nberkuk ghax b’salibek u l-mewt
Tieghek inti fdejtna.

Xmun ta’ Cirene
jdugq it-toqol tal-ghuda.
Imma fl-ahhar mill-ahhar

jaf li mhux hu l-ikkundannat,

ghax il-kundanna hadha fuqu I-Mule;j.
Fi Kristu s-salib mhux aktar kundanna
Imma jsir ghajn ta’ hajja u grazzja.







VI

Is-sitt stazzjon, meta Sidna Gesu Kristu
kien tiela I-Kalvarju, u ltaga’ mal-Veronika,
li resqget ixxuttat il-Wicc Imqgaddes Tieghu,
u Gesu halla x-xbiha Tieghu fil-velu
taghha, ghat-tifkira taghna.

Mill-Ktieb tal-Profeta Izaija
(50, 6-8)

Tajt dahri lil dawk li kienu jsawwtuni, haddejja lil dawk li
kienu jnittfuli lhiti; ma hbejtx wicci mit-taghjir u l-bzieq,
Sidi 1-Mulej jghinni, ghalhekk ma nithawwadx; ghalhekk
ghamilt wicci bhaz-znied: jien naf li ma jkollix mniex
nisthi. Dak li jaghmel gustizzja mieghi jinsab fil-qrib.

Nitlob fis-skiet il-grazzji tad-docilita spiritwali li tghinni
nara wié¢ Gest fil-proxxmu, u tal-hniena li timbuttani biex
nixxotta d-dmugh tal-ohrajn.

Silenzju

Nadurawk o Gesii u nberkuk ghax b’salibek u l-mewt
Tieghek inti fdejtna.

Kull ghemil ta’ mhabba jaghmilna xebh ta’ Alla,
li hu I-Imhabba innifisha.

Din il-mara tixxotta I-wicc ta’ Kristu;
u f dan l-ghemil ta’ hniena
ix-xbieha ta’ Kristu tissawwar fiha.







VII

Is-seba’ stazzjon, meta Sidna Gesu kien
tiela’ 1-Kalvarju, u waqa’ ghat-tieni darba,
ghal wiccu fl-art taht is-salib.

Mill-Ittra ta’ San Pawl Appostlu lir-Rumani
(5,1-5)

Issa li ahna ggustifikati bil-fidi, ghandna s-sliem ma’ Alla,
permezz ta’ Sidna Gesii Kristu; permezz tieghu ghandna d-dhul
bil-fidi ghal din il-grazzja li fiha geghdin. Ahna niftahru bit-
tama li ghandna li ghad niksbu l-glorja ta’ Alla. Mhux biss dan,
imma niftahru wkoll bis-sofferenzi, ghax nafu li s-sofferenza
ggib is-sabar, is-sabar irawwem il-hila, il-hila t-tama. U din
it-tama ma tqarragx bina, ghax l-imhabba ta’ Alla ssawwbet fi
qlubna permezz tal-Ispirtu s-Santu li kien moghti lilna.

Nitlob fis-skiet il-grazzja tal-qawwa fid-dughfija billi ma
naghtix ruhi b’'mirbuh meta narani nikkommetti l-istess
dnubiet u nuqqasijiet, u I-grazzja tal-umilta’ li nhalli li Gesu
jirbah dnubieti hu ghalija.

Silenzju
Nadurawk o Gesii u nberkuk ghax b’salibek u 1-mewt

Tieghek inti fdejtna.

It-toqol tal-ghuda jaghfas fuq il-Mulej.
Hemm mumenti fejn jidher li I-hazen hu rebbieh.

Gesti joqghod ghall-hazen bla ma jirribella
u fdin l-umilta’ tieghu
l-imhabba tirbah fuq il-qawwa tal-hazin.







VIII

It-tmien stazzjon, meta Sidna Gesu Kristu
kien tiela’ -Kalvarju, u ltaga’ man-nisa
ta’ Gerusalemm, u kif bdew jithassruh

u jibkuh, Gesu galilhom: “La tibkux lili,
ibku lilkom infuskom u 'l uliedkom”.

Mill-Evangelju skont San Luga
(23, 28-31)

Kotra kbira ta’ nies kienet miexja warajh; fosthom kien
hemm xi nisa li bdew ihabbtu fuq sidirhom u jibkuh. Imma
Gesii dar lejhom u qalilhom: “Nisa ta’ Gerusalemm, mhux lili
ibku, izda ibku lilkom infuskom u lil uliedkom. Ghax, araw,
ghad jigi zmien meta jghidu, ‘Hienja dik li ma ghandhiex
tfal, hieni l-gufli qatt ma wiled u s-sider li qatt ma redda’!”
Mbaghad jibdew jghidu lill-muntanji, ‘Aqghu fugna!’, u lill-
gholjiet, ‘Ordmuna!’ Ghax jekk dan kollu geghdin jaghmluh
liz-zokk meta ghadu ahdar, mela xi jsir minnu meta jinxef?”

Nitlob fis-skiet il-grazzja tas-sincerita tal-qalb, u li
naghraf il-qerq fit-tixrid tad-dmugh tal-kukkudrilli.

Silenzju

Nadurawk o Gesti u nberkuk ghax b’salibek u l-mewt
Tieghek inti fdejtna.

Il-nisa jaraw lil Gesti jbati u jibkuh.
Qalbhom thoss ghalih meta jarawh sejjer ghall-mewt.
Imma l-mewt ta’ Kristu hija bhall-ugiegh tal-hlas;

hija tbatija li tnissel il-Hajja gdida.
Ghalhekk il-Mulej jistieden ghall-indiema
Biex il-bniedem ikun jista’ jilga'dan it-twelid gdid.







IX

Id-disa’ stazzjon, meta Sidna Gesu kien
tiela 1-Kalvarju, u waqa’ ghat-tielet darba,
ghal wiccu fl-art taht is-salib.

Mill-Ktieb tal-Profeta Geremija
(20, 7-9)

Qarraqtni, Mulej, u jien tqarraqt: kont aqwa minni, u
ghelibtni. Jien sirt id-dahka ta’ kuljum, kulhadd jiddiehak
bija. Kull meta nigi biex nitkellem, jien nghajjat, u
nxandar, ‘Mohgrija u hsara!’ Il-kelma tal-Mulej saret
ghalija taghjir u tmaqdir kuljum. U jien ghedt: ‘Ma
nsemmihx aktar, ma nitkellimx aktar f'ismu.’ Izda f'qalbi
hemm bhal nar jagbad, maghluq f'ghadmi. Ghejejt
inzommu maghlugq go fija, ma niflahx aktar ghalih.

Nitlob fis-skiet lil Alla I-grazzja sabiex il-provi u
d-diffikultajiet tal-hajja jkunu l-ghodda f’idejH biex nikber
u nimmatura fil-fidi filwaqt li jsahhuni u jqarrbuni lejh.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

II-Mulej jitmieghek mal-art.
II-habba tal-qamh tintradam mill-hamrija.
L-art iméappsa bid-dnub tal-bniedem

Mimlija xewk u ghollieq
tilga’ din il-Habba
biex fil-mewt taghha tinbet il-gustizzja.







X

L-ghaxar stazzjon, meta Sidna Gesu
wasal fuq il-Kalvarju, u l-Lhud gabdu fih
u nezzghuh il-libsa, li kienet imwahhla
mal-pjagi tal-gisem imqgaddes Tieghu.

Mill-Evangelju skont San Gwann
(19, 23-24)

Wara li sallbu lil Gest, is-suldati hadu l-ilbies tieghu u
gassmuh f'erbgha, sehem lil kull wiehed minnhom. U
hadu wkoll it-tunika; din kienet libsa bla hjata, minsuga
bicca wahda minn fuq s’isfel. Ftiehmu bejniethom u galu:
“Ma nqattghuhiex, izda nitfghu x-xorti ghaliha, u lil min
tmiss jehodha.” Dan gara biex issehh l-Iskrittura li tghid,
‘Hwejgi gasmu bejniethom u ghall-ilbies tieghi tefghu
x-xorti. U dan tabilhaqq ghamluh is-suldati.

Nitlob fis-skiet sabiex ma jkun qatt li jien niehu
l-opportunita mahmuga li napprofitta ruhi mill-ftit
tal-fqir biex nistaghna jien.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

Il-bniedem li jidneb jinduna li hu gharwien...
...dghajjef...imrieghex...
Dak li hu dags Alla

jinza’ I-glorja tieghu u jsir gheri bhalna.
U lilna li konna gherja
messitna b’xortina il-libsa tal-glorja divina tieghu.







XI

I1-hdax-il stazzjon, meta lil Sidna Gesu
kmandawh jimtedd fugq is-salib, u Gesu
obda, sakemm sammruh bl-imsiemer
ghal dnubietna.

Minn Salm 22
(22,16-18)

Halqi niexef bhal xaqqufa, Isieni mwahhal ma> hnieki;
ninsab mitfugh fuq trab il-mewt. Qabda klieb daru
ghalija; gemgha nies hziena rassewni. Taggbuli jdejja u
riglejja; nista’ nghodd ghadmi kollu. B’ghajnejhom fuqi
jharsu lejja.

Nitlob fis-skiet mahfra tad-drabi fejn konxjament jew
inkonxjament bi kliemi, ghemili, azzjoniti jew decizjonijiet
tieghi jien sallabt lil ta’ madwari.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

Gest jinghata fidejn il-bnedmin
u ghal darb’ohra Kajjin joqtol lil huh.
Il-gisem tal-Mulej huwa msammar mal-ghuda.

Imma dan il-gisem m’hux ghajr I-ghamara tal-imhabba,
U meta dan il-gisem jitfarrak

minnu tohrog lI-imhabba tal-Missier

ghall-iben li kien mitluf.







XII

It-tnax-il stazzjon, meta lil Sidna Gesu
ghollewh mislub bejn zewg hallelin, u
wara tliet sighat ta’ agunija, Gesti miet
fuq is-salib.

Mill-Ewwel Ittra ta’ San Pawl lill-Korintin
(1, 22-24)

Ghax il-Lhud jitolbu s-sinjali, u 1-Griegi jfittxu l-gherf,
imma ahna nxandru ‘1 Kristu msallab, skandlu ghal-Lhud
u bluha ghall-Griegi; izda ghal dawk li huma msejjhin,
sew Lhud sew Griegi, Kristu huwa l-qawwa ta’ Alla u
l-gherfta’ Alla.

Nitlob fis-skiet u nirrifletti I-ghera, it-torturi,
l-umiljazzjoni, u I-ghotja tal-Iben mill-Missier lili, u
l-imhabba nfinita tieghu ghalija.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

Adam il-Gdid jorqod ir-raqda tal-mewt.
IlI-genb tieghu jiccéarrat bid-daqqa tal-lanza.
Mill-genb miftuh

johrog id-demm u Il-ilma.
Fil-mewt tal-Mulej titwieled umanita gdida
li I-belt taghha hija d-dar tal-Missier.







XIII

It-tlettax-il stazzjon, meta lil Sidna Gesu
nizzluh mis-salib, u geghduh fil-hdan ta’
Ommu Marija Santissima Addolorata

Mill-Evangelju skont San Luqa
(2, 33-35)

Missieru u ommu baqghu mistaghgba b’dak li kien
gieghed jinghad fuqu. Xmun berikhom, u gal lil ommu
Marija: “Ara, dan se jgib il-waqgha u l-qawmien ta’
hafna f’Izrael; se jkun sinjal li jmerubh, - u inti wkoll, sejf
jinfidlek ruhek! - biex jinkixfu l-hsibijiet mohbija fil-qlub
ta’ hafna.”

Nitlob fis-skiet u nimmedita x-xena taht is-salib vojt, u
I-gisem qaddis ta’ Gesu fi hdan ommu, Marija Addolorata li
f'din is-siegha ta’ sofferenza tkompli tghid ‘iva’ lill-Missier
u taghmel ir-rieda tieghu. Jiena konvint li I-Vergni Marija
dejjem twezinni fi tbatijieti.

Silenzju
Nadurawk o Gesii u nberkuk ghax b’salibek u l-mewt

Tieghek inti fdejtna.

Guzeppi minn Arimatea jigi u jiehu dak il-gisem mejjet.
Jiehdu fuqu u jnizzlu mis-salib.
Imma fl-istess hin,

dak il-gisem mejjet jghannaq lil Guzeppi.

Issa I-bniedem huwa mhabbeb mill-gdid ma’ Alla
U fil- mewt ta’ Kristu

jircievi t-tghanniqa u l-bewsa tal-Missier.







XIV

L-erbatax-il stazzjon, meta lil Sidna
Gest haduh mill-hdan ta’ Ommu Marija
Santissima, u difnuh f'qabar gdid

Mill-Evangelju skont San Mattew
(27,59-61)

Guzeppi ha l-gisem u keffnu fHrlizar nadif, gieghdu fil-
gabar gdid tieghu li kien haffer fil-blat, gerbeb gebla
kbira fid-dahla tal-gabar, u telaq. Izda Marija ta> Magdala
u Marija l-ohra baqghu hemm bilgieghda biswit il-qabar.

Nitlob fis-skiet sabiex il-hajja Nisranija tieghi tkun bhal
ta’ Marija ta’ Magdala u Marija l-ohra li nibqa’ nishar qrib
il-qabar vojt. Din is-sahra tixhed ghall-imhabba u I-fedelta’
ta’ dawn in-nisa, li jien mistieden nimita.

Silenzju

Nadurawk o Gesii u nberkuk ghax b’salibek u l-mewt
Tieghek inti fdejtna.

Kollox mitmum.

Kristu jidhol fil-mewt.

Hija l-ahhar ghadu.

U fid-dalma tal-qabar
issehh it-tagbida tal-ghageb.

Il-Hajja tidhol fil-mewt,

Imma I-mewt ma’ tistax ghaliha,

ghax hija I-Hajja ta’ Alla

...Alla qaddis... Alla gawwi...Alla immortali.
fid-dalma tal-mewt

Jiddi d-dwal tal-Ghid.




Talba skont
l-Intenzjoni tal-Papa

Missierna li inti fis-Smewwiet,
jitqaddes Ismek, tigi saltnatek,
ikun li trid int, kif fis-sema
hekkda fl-art.

Hobzna ta’ kuljum aghtina llum,
ahfrilna dnubietna bhalma
nahfru lil min hu hati ghalina,
u la ddahhalniex fit-tigrib, izda
ehlisna mid-deni. Ammen.

Sliema ghalik, Marija, bil-grazzja
mimlija, il-Mulej mieghek,
imbierka int fost in-nisa,

u imbierek il-frott

tal-guf tieghek, Ges.

Qaddisa Marija, omm Alla,
itlob ghalina midinbin

issa, u fis-siegha tal-mewt
taghna. Ammen.

Glorja lill-Missier,

u lill-Iben u lill-Ispirtu Santu.

Kif kien mill-bidu, issa u dejjem,
u jibga’ ghal dejjem ta’ dejjem.
Ammen.

Salib tal-Konsagrazzjoni tal-Knisja tal-Iklin
dizinn ta’ Manuel Farrugia u mahdum
fil-muzajk minn Mary Portelli

Salve Regina lil Marija Addolorata

Sliem ghalik, Sultana, omm tal-hniena,
hajja, hlewwa u tama taghna, Sliem ghalik.
Lilek inghajtu, ahna, turufnati,ulied Eva.
Lilek nitniehdu, ahna li nibku u nolfqu
f’dan il-wied tad-dmugh.

Ejja mela, avukata taghna; dawwar lejna
dawk 1-ghajnejn tieghek tal-hniena.
Urina, wara dan it-turufnament, lil Gesu
frott imbierek tal-guf tieghek,

o hanina, o pija, o helwa,

Vergni Marija.

Marija Addolorata, Omm it-Tama, Zzomm lil Binha mejjet, li fl-istess hin
ged izomm lilha. Thares lil hinn minnu, u fBinha mejjet tara lil Binha
rxuxtat. Dan huwa xoghol ta’ Nathanael Theuma ghall-Knisja
tal-Familja Mqaddsa fl-Iklin






TALBIEHOR

Ruh ta’ Kristu

Ruh ta’ Kristu qaddisni

Gisem ta’ Kristu, salvani.

Demm ta’ Kristu, isqini.

Ilma tal-kustat ta’ Kristu, ahsilni.
Passjoni ta’ Kristu, sabbarni.

O Gesu twajjeb, ismaghni.
Fil-pjagi tieghek, ahbini.

Thallini gatt ninfired minnek.
Mill-ghadu hazin harisni.
Fis-siegha ta’ mewti sejjahli.
Gewwa hdanek ilqgaghni,

biex mal-qaddisin tieghek
infahhrek ghal dejjem ta’ dejjem.
Ammen.

Talba lil Gesti Msallab

O Gesu mahbub tieghi,

mixhut gharkubbtejja quddiemek,
nitolbok bl-akbar hrara

li tnissel f’qalbi

twemmin, tama u mhabba l-aktar gawwija
kif ukoll indiema kbira ta’ dnubieti

u fehma shiha li ma nergax noffendik;
filwaqt li jiena,

bl-imhabba u bil-hniena kollha,

sejjer nahseb fuq il-hames pjagi tieghek
b’dak il-kliem quddiem ghajnejja

li gal fugek il-profeta David:

“Nifduli jdejja u riglejja;

ghaddewli ghadmi kollu.”



IT-TRIQ TAS-SALIB

I1-Via Crucis hi devozzjoni Frangiskana li bdiet fl-

Art Imqgaddsa taht diversi forom skont iz-zminijiet u
¢-cirkostanzi storici. Bhala devozzjoni kif nafuha llum
tferrxet bil-hidma tal-qaddis Frangiskan San Leonardu
minn Porto Maurizio (1676 — 1751), li wagqgafha f’diversi
parrocci u fil-Kolossew ta’ Ruma, fejn il-Papa jmur nhar
il-Gimgha 1-Kbira fil-ghaxja biex jimmedita l-Passjoni tal-
Mulej permezz ta’ din it-talba.

Il1-forma tradizzjonali tal-Via Crucis hi dik li hi segwita
f'Gerusalemm, ghalkemm wiehed jista’ jimmedita wkoll
mumenti differenti tal-Passjoni ta’ Gesti.Hafna mill-
istazzjonijiet ifakkru grajjiet evangelici tal-Passjoni,
fil-waqt li ohrajn huma frott ta’ tradizzjoni antika tal-
pellegrini u tal-Insara ta’ Gerusalemm.

Din il-Via Crucis giet esegwita mic¢-Centru Liturgiku
Eikon fuq disinn ta’ p. Marko Ivan Rupnik sj fil-gebla tal-
franka Maltija b’dekorazzjoni ta’ diversi materjali.

Tinsab fil-Knisja Parrokkjali tal-Familja Mqgaddsa fl-Iklin,
Malta parrocca.iklin@maltadiocese.org

Giet imbierka mill-E. T. Mons Charles J. Scicluna,
Arcisqof ta’ Malta, nhar l-Erbgha 27 ta’ Marzu 2019



DAN IL-KTEJJEB
It-talbiet tal-Via Crucis gew
miktuba minn Emmanuel Said

Ir-riflessjonijiet fuq il-Via Crucis
huma ta’ Dun Roberto Gauci

Ir-ritratti huma ta’ Ian Noel Pace
www.knisja.org/ritratti

11-qari tal-Provi sar
minn Monsinjur Anton Vella

Il-pittura ta‘ Marija Addolarata hija
tal-artist Nathanael Theuma
https://www.fb.com/nathanael.theuma.9

Id-disinn tal-ktejjeb huwa ta’ Alan Bonello
www.designedbyal.com

Mitbugh Gozo Press Ghajnsielem Ghawdex 2019

I1-Via Crucis hija progett ta¢-Centru
Liturgika Eikon, Triqg Gwanni Pawlu II,
il-Belt Victoria, Ghawdex.
eikon@gozodiocese.org

Is-Salib tal-Konsagrazzjoni tal-Knisja
gie mahdum minn Mary Portelli
https://www.facebook.com/gozomosaic
fuq disinn ta’ Manuel Farrugia
www.manuelfarrugia.com

Il-Kappella tas-Santissmu Sagrament giet
mahduma minn Raymond Bonello u Mary
Portelli fuq disinn ta’ Manuel Farrugia.

Nihil obstat

Die 24a septembris 2019
Mons. Hector Scerri
Cens. Theol.

Ep. Tit. Cebaradesen,

B’ radd il-hajr
lil Alla u lill-Benefatturi generuzi
tal-Parrocca tal-Familja Mgaddsa fl-Iklin
Halli Alla Jkun Imsebbah f’Kollox

